
Fili Bhaile na mBroghach

Peadar Mac an Ilomaire

agtar ag an bhFili é,’ n6 “sin é an chaoi ar chuir an Fili é,” a chloisfea go

minic 6 mhuintir na hdite seo againne agus iad i ngeoin chomhra le chéile

ag geata an tséipéil, ag crosbhothar, ar foscadh ar an bportach on
mbaisteach, ag lionadh leorai ména, n6 ag déanamh uaighe i reilig an Chnoic.
Taispeanann an méid sin an meas ati ar Sheosamh O Donnchadha (Joe Shéamais
Sheain) mar fhile, agus an mhuinin atd ag a phobal féin as lena gcuid smaointe
a chur i bhfocail. Ba mhor an chomaoin ar bhainis né ar chéili ti an Fili a bheith
i lathair le capla ceann da chuid danta a ra.

Nuair a thdinig téipthaifeaddin sa saol, tosafodh ag
taifeadadh teachtaireachtai, amhrén, ceoil, agus eile, le
cur go Meiriced. Bhiodh prdinn faoi leith as téip a
mbiodh glér an Fhili ag rd a dhdnta féin le cloistedil
uirthi. Is é an t-tidar atd leis sin go bhfuil dsdid shéisialta
i bhfiliocht Joe Shéamais Shedin do phobal Chois
Fharraige. Is don phobal sin a cumadh i, agus td an
pobal mar phétrin ag an bhFili le haitheantas a
thabhairt dé as a bhfuil cumtha aige agus lena
ghriosadh le tuilleadh dédnta a dhéanamh.

I mBaile na mBroghach, i gCois Fharraige, Contae
na Gaillimhe, a rugadh an Fili sa mbliain 1908. B’as an
mbaile sin a athair, Séamas Shedin, agus b’as an mbaile
6 dheas de, Baile na hAbhann, a mhéathair, Néra Ni
Chualdin. T4 Baile na mBroghach ar an teorainn idir an
sliabh agus na garranta agus is minic le muintir an
bhaile sin , a bheith cleachtach ar shaol an chladaigh
agus ar shaol an tsléibhe in éineacht. Bhi an saol crua go
maith an t-am a raibh an Filf ag éirf suas, cé go raibh c4il
ar mhuintir Bhaile na mBroghach a bheith nios deisitla
nd muintir bhailte eile de bharr fairsinge sléibhe a bheith
acu le stoc a thégdil air. Dhd mhile bealaigh a bhi ar an
bhFili sidl chuig an scoil.

Deir sé féin nach é go leor Gaeilge a bhi 4 muineadh
sa scoil an uair sin agus gur tri Bhéarla a dhéantai an
mhuinteoireacht ach go gcaithfeadh an mdistir roinnt
Gaeilge a tsdid le go dtuigfi é. Ni mérdn foinn a bhiodh
ar ghasuir dul ar scoil agus ba mhinic leo piosai fada
den bhliain a chaitheamh ag maidhtsedil. Is cuimhneach
leis an bhFili carranna na nDudchrénach a fheicedil ag
dul thart agus an mdistir ag rd leis na gastir gan a bheith
ag breathnd amach tri na fuinneoga orthu. B'in iad na
chéad charranna a chonaic sé riamh. Capall a bhiodh ag
tarraingt charr an phoist an uair sin agus bhi na béithre
an-dona. Sa scoil a d’fhoghlaim an Fili scriobh agus
léamh Gaeilge agus Béarla. Ba phaiteanta ag scriobh
agus ag léamh Gaeilge nd Béarla é. Nuair a d’thdg sé an
scoil, deir sé féin nach raibh méran cuise leis le Béarla,
ach go raibh sé an-éasca aige leabhair Bhéarla a
thuiscint. Ar na leabhair Ghaeilge a bhi ann an t-am sin
bhi Stair na hEireann le Micheél Breathnach, agus

Biseach 2008

caithfidh sé go raibh suim faoi leith ag an bhFili sa
mBreathnach de bharr go mba iarscoldire de chuid na
scoile an Breathnach agus go raibh an-chdil air le
foghlaim sa bpardiste agus ar fud shaol na Gaeilge faoin
am sin. Ina theannta sin, bhi gaol ag an bhFilf leis.

Gaeilge amhdin a bhi le cloistedil ag an bhFili sa
mbaile. Chaitheadh na gastir na trdthnénta ag ctinamh
le sibiléaracht timpeall an ti, n6 ag obair sa ngarrai né ar
an bportach. On am a raibh an Fil{ ina stécach, théadh sé
ar cuairt i dtithe an bhaile n6 ag imirt cdrtai i gcaitheamh
an dirnedin. T4 sé rdite aige féin ndr chuala sé aon scéal
fiannaiochta 4 inseacht i dtithe cuarta, ach murar chuala
is cinnte gur chuala sé faoi thamhnacha sléibhe, faoi fhir
mhoéra ar nés Scorach Ghlionndin, faoi ghniomhartha
gaisce a rinne na seandaoine, agus cdr fhag mé scéalta
faoi thaibhsi, faoi shliabh gortach, faoi fhéidin mearai,
faoin dul amd, agus faoi phisreoga. Le scéal fada a
dhéanamh gearr, ba iad na tithe cuarta, na tithe
térraimh, cruinnithe ag crosbhéithre agus ag geata an
tséipéil, a mhuin béaloideas Chois Fharraige don Fhili
agus do na céadta leis. Bhi sé de chdil riamh ar mhuintir
Bhaile na mBroghach a bheith an-trdthdil ag caint. Cé
nach ndeachaigh an Fili le trathudlacht ina chuid
filiochta, chuidigh an trathulacht leis lena intinn a aibid,
agus leis an bhfocal ceart a chur san dit cheart.

Saol Crua

Bhi an saol go dona sa taobh seo tire tar éis an chéad
chogaidh mhéir agus bhi obair fiorghann. Bhi anré ag
baint le hobair an chladaigh agus le hearrach, le f{émhar,
agus le méin, agus gan moéran dd bharr ina dhiaidh sin.
Théadh spailpini ar an Achréidh ag baint agus ag
piocadh na bhfatai gach uile fhémhair. Thug an Fili
aghaidh ar an Achréidh agus é timpeall scor bliain
d’aois.

Deir sé féin go raibh an Ghaeilge 14idir ar Achréidh
na Gaillimhe an uair sin. Thoir ansidd a bhi sé oiche na
Stoirme Moire i 1927; an oiche ar baddh naondr 6gfhear
as an gCladach Dubh. Ba { an tubaiste ar an gCladach
Dubh a thaispedin don saol go raibh file i mBaile na
mBroghach mar ba é an dadn td an chéad dén poibli a

rinne Joe Shéamais Shedin agus gan é scor bliain d’aois.
Chaith sé an chéad deich mbliana eile ag obair sa
mbaile, ag fdil corr phiosa oibre ar na béithre, agus ag
dul ar an Achréidh corr fhémhar. Cé go raibh aird aige i
gconai ar obair ldimhe, bhi a sheacht n-oiread suime
aige i leabhair. Bhiodh sé ag léamh leabhar ar stair, ar
litriocht, agus ar an nddur. Bhi sé de chaitheamh aimsire
aige, freisin, a bheith ag iascach ar an abhainn agus ar na
locha a bhi suas 6na theach féin. Thug seo, agus na
piosai a chaith sé ag fiach sna garranta agus ar an sliabh,
deis d6 a bheith ag cuimhneamh ar féin agus ag ceapadh
filiochta. Deich mbliana fichead a bhi an Fili nuair a
chuaigh sé go Sasana i 1938. Bhi conttirt cogaidh ann
agus thdinig sé abhaile aris, ach nuair nach raibh an
cogadh ag tosti, bhuail sé anonn aris i 1939, agus ni raibh
sé i bhfad thall gur thosaigh an cogadh. Ba i Sasana a
chaith sé na chéad tri bliana den chogadh. Théadh sé
anonn agus anall idir sin agus deireadh na gcaogaidi,
trdth ar fthan sé sa mbaile ar fad.

Cumaddiri

Is beag pardiste i gConamara nach bhfuil ar a laghad
cipla duine ann a chumann amhrdin, dénta, né
agallaimh bheirte, agus aird na ndaoine tarraingthe
orthu dé bharr. Chomh fada le mo bhartil, nior oibrigh
ceachtar acu sin an oiread tionchair ar an bpobal agus a
d’oibrigh Fili Bhaile na mBroghach. Is é mo bharuil go
bhfuil an 4it chéanna tugtha d’Fhili Bhaile na
mBroghach ag a chomharsana a d’éirigh suas lena linn
agus a tugadh d’fhilf eile Gaeilge 6 aimsir Chath Chionn
Sdile. Td daoine ann a chreideann go bhfuil fios ag an
bhFili de bharr cuid de na rudaf atd luaite aige ina chuid
danta. Ceapann tuilleadh go bhfuil cumhacht
osnddurtha éigin aige de bharr an chaoi a bhfuil sé in
ann an chaint atd sna ddnta a chur i ndiaidh chéile.
Duine ar bith d4 leithéid, bheadh 6més dé agus td 6més
don Fhili agus, freisin, cé go bhféachfai ar Joe mar
chomharsa an mhaith - mar dhuine oibleagdideach - ach
mar fhile, bhiodh an scéin chéanna roimhe agus a
bhiodh roimh shagart né roimh bhean feasa.

Deich gcinn fhichead de phiosai filiochta atd sa
genuasach seo. T4 beagdn acu foilsithe cheana in Ar
Aghaidh, in Leic an Teaghlaigh, in Tiis an Phota, in Scéala
Eireann, agus in Biseach. Cé gur cuireadh ar phdipéar aon
cheann déag diobh, is iad na cinn nér foilsiodh go dti
seo na cinn is m6 a fuair éisteacht ar bhainseacha, ag
céiliocha, agus ag imeachtai séisialta eile. Cosuil le go
leor d’fhili na Gaeilge, nior scriobh Seosamh O
Donnchadha aon cheann dé chuid danta riamh. Deir sé
féin nach feasach dé gur fhoghlaim mérdn a chuid
ddnta, ach is minic a chloistear sleachta astu & n-aithris
le haghaidh argéinti a chrutht né a bhréagni né lena
chumas mar fhile a léiriu.

Ceapaim féin gur chum an Fili trf cinn ar a laghad de
na dénta atd sa gcnuasach seo mar gur cheap sé dualgas
a bheith air sin a dhéanamh. Ba mhér a ghoill an b4 sa
gCladach Dubh ar phobal Chonamara i 1927. Ina
bhealach féin, caithfidh sé go raibh sé gach uile orlach
chomh dona agus a bhi an mi-4dh a bhuail muintir
Eanach Dhtin in 1828. Thég an Fili ar féin smaointe an
phobail a chur i véarsai le nach ndéanfai dearmad go

héasca ar an mi-4dh seo. Nuair a thdrla tubaiste eile dd
leithéid sa gceantar céanna i 1978, iarradh ar an bhFili an
dén seo a rd aris ar Raidi6 na Gaeltachta. Dédnta caointe
an péire eile freisin a dtuigtear domsa gur danta
dualgais iad: an dan ar an Athair Michedl O Griofa a
mharaigh na Duchrénaigh i 1920, agus an dan ar
Mhichedl Breathnach a fuair bds le heitinn sa mbliain
1908. Sa dd dhéan seo léirionn an Fili a thuiscint ar an
nddar agus ar an dulra. Seo dhd véarsa as an ddn’ An
tAthair Micheal O Griofa”:

Nach ins an ngleann fealltach seo a rinneadh an mi-ddh.
Is beidh caint ar an ngniomh sin in Eirinn go deo.

Is ann a maratodh an sagart, an tAthair Michedl 0) Griofa,
Ar uair an mhedn oiche, naoi gcéad déag agus scor.

A Dhia is a Chriosta, nach ba fuar fliuch an oiche 7,
Sinnedn crua gaoithe ag ropadh roimhe ar an mbothar,
Fuaim uaigneach na cibe a chuirfeadh uamhain ar do chrof,
‘Gus néalta trom geimhridh os cionn Pholl na CIé.

T4 cur sios an-chruinn ar na Dtchrénaigh aige.
Cuimhnigh go dtugadh sé féin faoi deara iad ag dul
thart nuair a bhi sé ag dul ar scoil.

Mar scaipeas na faolchoin tri stdtai na Bdltach,
Nuair a ruaigeas an cdl iad ag soldthar a 6in,
B’amhlaidh Diichrénaigh in Eirinn an trdth sin,
Ag creachadh gach dras, ag loscadh is ag dé.

T4 cuid mhaith den stil chéanna sa ddn ‘An tAthair
Michedl O Griofa’ agus ata sa dan ‘Micheal
Breathnach’. Labhraionn an Fili leis an marbhan sa da
chds agus creideamh aige sa gcéad saol eile. Deir sé
faoin mBreathnach sa véarsa deiridh:

Is nuair nach bhfuil gair a’inn é a fheicedl sa mbéithrin
Ag teacht don trdthnéna no le éiri an lae,

0, cuirfimid beannacht le anam an leonlaoich,

Is go bhfeicfear aris é ar dheasldimh Mhic Dé.

Ba mhaith uaidh fuaimeanna an chladaigh agus na
spéire a chur i bhfocail sa ddn céanna.

Td tonnta na mara ag bualadh is ag clascairt

I bhfoisceacht chiiig acra de do leaba, a dhea-Ghaeil,
Ach céad faraor chrua dheacrach, eisean nach n-airionn
Fuaim torann na gcladai nd téirneach on spéir ...

Nt airfonn tii torann na sruthdinte ag gluaiseacht
Le fana na gcnoc i do thir dhiichais féin;

Nt airfonn tii créndn na gaoithe ag séideadh;

Nt airionn tii géimneach na mboé ar an bhféar.

Is marbhnai na dénta seo a bhfuil costlachtaf acu leis na
danta a scriobhadh fili faoina bpétrain sa tseanaimsir,
ach, mar a dairt mé cheana, ba é pobal Chois Fharraige
patran Fhili Bhaile na mBroghach. Chuir an Fili véarsai
os dr gcomhair nach raibh focail ar sliobarna astu. Rinne
sé cur sios ghrinn ar thréithe daoine, agus thug sin s6lds
d4 lucht éisteachta.

Is 4lainn na danta ‘Abhainn an Chnoic,” ‘Maidin
Bhealtaine’, agus ‘Sléibhte Chonamara’. Thaispedin an
Fili a chuid eolais ar an dulra agus a shuim in éanacha
agus in diteanna sna tri dhan seo. Thaispedin sé freisin
cé chomh grinn agus a bhi sé. Caithfidh sé gur iomat
duine as Conamara i gcathracha Shasana né Mheiriced

ar bhred leo a bheith in ann na smaointe seo thios a chur
i bhfocail:

Td nésa na cathrach, a béasa is a bealach,

Ag ithe is ag gearradh mo chrof istigh i mo ldr,
Is an ceilitir a chleacht mé go siamstiil ag baile,
Nf chloisfidh mé feasta é, mo chreach is mo chrd!

Ddnta Crdifeacha

T4 ar a laghad cdig cinn de dhdnta crdifeacha cumtha ag
an bhFili: ‘A Ogénaigh Mheidhreach’, “An Bés’, ‘An
Breithitinas’, ‘Aiséiri an Pheacaigh’, agus ‘An
Bheoichte’. Mhair sé i rith dhd chogadh mhéra, chogadh
na saoirse, an chogaidh chathartha, flitit mér 1918, agus i
rith thréimhse na heitinne. Chuir na cogaiocha agus an
Gorta Mor scéin sna daoine agus td smaointe na
Criostaiochta faoin mbds curtha aige os dr gcomhair. Ta
smaointe agus dearcadh an phobail faoin mbds curtha
aige i liodan focal agus, freisin, td fiochmhaireacht an
bhdis, agus an bds mar dis cothromaiochta ar aicmi uile
an phobail, léirithe go han-mhaith aige. Sa ddn ar an
mbds deir sé:

Nach muid atd teann ar an saol seo féin

'S gan ionainn, mo léan, ach mar a bheadh ceo.
Ar ghluaiseacht don anam, gan filleadh le scéal,
Tiocfaidh fuacht ar an gcorp nach dtéifear go deo.

‘S athréidh an snua is an lasadh ina n-éadan

‘S diinfar a silile ar theacht don bhds.

Stopfaidh a gcuid cuisleacha gan bheith ag léimneach;
Stadfaidh a gcuid gruaige gan a bheith ag fds.

D4 mhéid suime a chuir daoine sa dén sin “‘An B4s’, is
mo6 i bhfad a cuireadh sa dén ‘L4 an Bhreithitnais’.
Bionn faitios ar dhaoine roimh an mb4s, ach bionn i
bhfad nios mé faitis orthu roimh an mBreithitnas.
Thoéig an Fili de dhualgas air féin na smaointe a bhi ag
snambh in intinn an phobail agus na sagart a chur i
bhfiliocht, agus d’fhéadfaf a rd faoin dén seo gur mé
cluais a tugadh d6 nd d’aon tseanméir a tugadh i
Séipéal an Chnoic 6n am ar cumadh é.

Bhi bua ag an bhFili samhlacha soiléire a chur i
lathair an lucht éisteachta. Chuirfeadh seo dearcadh
André Malraux i gcuimhne do dhuine, is é sin go
bhfuil an ealain ag tégdil dit an chreidimh in intinn
daoine. Cheapfainn féin gurb é mian an Fhili go
gcuimhneofai ar ‘L4 an Bhreithitinais’ mar dhan a
raibh teagasc na heaglaise agus dearcadh ginearélta an
phobail fite fuaite ann mar phiosa filiochta.

Is tiocfaidh Mac Muire ld an chuntais,
Le breithitinas a thabhairt ar an saol,
Is lasfaidh an fharraige bhronach,

Is silfidh gach dliithcharraig deoir

Ina chuntas ar na daoine a bheas os comhair Dé L4 an
Bhreithitnais deir sé:

Pdgdnaigh, polaiteoiri, is Criostaithe;
Daoine a fuair bds leis an ol;

Daoine ndr chomhlion na haitheanta;
Is treibhe ndr baisteadh go foill.

Beidh an chumhacht wilig caillte ag na huaisle ann,
‘S ni gheobhaidh siad 1 go héag;

Beidh an fear bocht chomh neamhspledch le ri ann —
Sin briathar atd rdite gan bhréag.

Is iomaf caint sa mbéaloideas ar an mbds agus ar
dhaoine a bheith ag teacht ar ais le ctuiteamh a
dhéanamh ina gcuid peacai, ag iarraidh parddin ar
dhaoine atd fés beo. Sin é an t-dbhar atd curtha i
bhfiliocht ag an bhFili san agallamh’ Aiséiri an
Pheacaigh’. T4 tritir ag caint sa ddn seo: an File féin, an
Marbhan, agus an Glér ag geatai na bhFlaitheas. Is dan
é seo a d’théadfai a chur i gcompardid le Cré na Cille. 1
gcds Chré na Cille, d’than na coirp faoin talamh, ach sa
dén seo, dhirigh an marbhdn aniar agus € os cionn cldir
le r4 le daoine eile aithri a dhéanamh. Deir an File:

Fégraim dea-chomharsanacht ar na mairbh
Agus orthu seo atd beo atd ar bhéthar na bpeaca;
A Ri na Gléire, a cheap neamh agus talambh,
Tabhair didean déibh siiid atd ar siochrdn fada.

Tugann an Marbhén cuntas fada ar a thuras go dti geatat
na bhFlaitheas agus ar an bhfaitios a bhi air ag dul ann
faoi ualach na bpeacat:

Nach mba mise an deorat ar an moérmhuir gharbh,

‘S an bhreith le tabhairt orm nuair a bhuailfinn caladh.
Mar chaith mé an fomhar agus mo shaol ar thalamh,
Is amhlaidh a chéireos Mac Dé mo leaba ...

I ndeireadh na ciiise, is mé miichta marbh
Ag pianta mora ndr chéir dom a aithris,

Las solas glérmhar os mo chomhair i m’aice,
Agus labhair an glér, go deas citiin i m’ainm.

Nil ar sitil ag an bhFili sa ddn seo ach aithris ealaionta ar
na scéalta faoin mbds, faoin mbreithitinas, faoi thaibhsi,
agus faoi dhaoine a thagadh ar ais ag iarraidh
maiteanais n6 ag déanamh cuitimh in obair a bhi déanta
as bealach acu.

Le linn 6ige Joe i gCois Fharraige, bhi an bas agus an
breithitinas ina scéal moér ag misiin Ord an
tSldnaitheora a bhiodh ag freastal ar pharéisti i
gConamara. Thart ar an am a raibh an Fili i mbarr a
réime a bhiodh an tAthair O Conghaile, né Misitin
Arann, ag dul thart ag seanméireacht i gConamara. Bhi
an-tionchar ag a chuid seanméireachta ar an bpobal. Bhi
sin amhlaidh mar go mba togha cainteora é agus gur
thuig sé bealach agus tuiscint na ndaoine thar cionn.
Bhain sé asdid as an gcreideamh a bhi ag na daoine (a)
go raibh cumhacht ag na sagairt, go hdirithe ag na
misinéiri;

(b) go bhféadfadh an té nach bhfaigheadh b4s ar stdid na
ngrast a bheith ar seachran; (c) gur obair an diabhail é an
poitin. Mhaireadh cur sios ar Mhisitin Arann 6 mhisitn
go misitn, agus dhuisigh a chuid seanméireachta
téamai cainte faoi thaibhsi agus faoi thaispedna nach
raibh fadaithe le blianta.

In "Aiséiri an Pheacaigh’, td an Fili tar éis a chuid
cainte féin, caint an Mharbhdin, agus caint an Ghléir seo
a chumadh le bheith ina scdthdn ar smaointe a bhi ag
sndmh in intinn an phobail sna ceathrachaidi agus sna
caogaidi. T4 sé rdite gur fuineadh agus gur fdisceadh an
Cadhnach as an mbéaloideas. Ni raibh ach capla bliain
ag Mdirtin O Cadhain ar Fhili Bhaile na mBroghach
agus rugadh agus tégadh iad i bhfoisceacht dhd mhile
go leith dd chéile. Ceann de na scéalta a chreid daoine le
linn 6ige Joe agus Mhdirtin, agus a chreideann roinnt
daoine i gCois Fharraige f6s, go mbiodh soilse le feicedil
ar an bhfarraige siar 6 Arainn Oiche Chinn an D4 L4
Dhéag agus go raibh go leor acu ann. Bhi caint mhér go
raibh oiledn drafochta idir muid féin agus Arainn, fia
amhdin.

Soilse

Td daoine i gCois Fharraige f6s a chreideann go
mbiodh siad féin ag feicedil soilse ann, ach deir cuid
acu anois go mb’fhéidir go mba bdid iascaigh a bhiodh
ann ach go raibh daoine ag ceapadh an uair sin go mba
soilse drafochta iad. Bhiodh na soilse le feicedil 6 this
na hoiche go mbiodh sé suas leis an tri a chlog ar
maidin. Chonaic an Fili é féin iad agus deir sé go
mbiodh gach uile dhuine a bhreathnaiodh amach 4
bhfeicedil an uair sin. Bhiodh caint mhér ar an oiledin
seo agus an Fili ina ghastr. Bhiodh na seandaoine,
nuair a thagadh siad le chéile, ag fiafrai meastt céard é
féin.

B’fhada leo go dtagadh Oiche Chinn an uair sin né
go dtiocfaidis ag breathnu ar na soilse sin. Ddirt an Fili
féin liom go mbiodh rud cosil leis sin ag na Gréigigh sa
tseanaimsir agus go mbidis ag feicedil soilse ar an
bhfarraige. Nuair a d’fheicidis iad thugaidis talamh
isteach orthu féin mar go mba chomhartha é go mbeadh
sé ina stoirm ldidir ann 14 arna mhdireach. Nuair a chuir
an Filf roimhe an tOiledn Draiochta a chur i bhfiliocht, ni
raibh sé sésta cur sios lom a dhéanamh ar an scéal a
chuala sé faoi nd faoin méid a chonaic sé féin. Mar a
duirt mé cheana, ni cuimhneach leis a bheith ag
cloistedil scéalta Fiannaiochta nd ruraiochta 6 dhaoine
as a bhaile féin ach 1éigh sé i leabhair iad agus bhi a fhios
aige gur bhain siad le saol na Gaeilge, saol a mhuintire
féin, agus chuir sé eolas astu ina dhdn’ An tOiledn
Draiochta’:

Otche Chinn an Dd Ld Dhéag,

Thar ar cruthatodh d’oicheanta faoin spéir,
Sea nochtaitear oiledn gléigeal

Go hard i ldr an chuain.

Piosa aniar 6 Arainn

Sea fheictear ¢é an trdth sin,

Is leathuair roimh an Id

Sea tslionn sé fin tonn ...

Arb i1id é tir na hoige

A bht faoi theas an tsamhraidh i gconat,
Is ar fhan Oisin ann go brodiiil

I bhfad i ndiaidh na bhFiann?

N6 arbh amhlaidh a ghlac dubhron

A chéile, Niamh Chinn Oir, ann

Is go bhfuil si ag teacht ar chostar

Le uaigneas ina dhiaidh? ..

N6 arb i1id é an t-oiledn Mai Meall

Ar fuadatodh Connla Tréan ann

Is ndr fhill ar ais go hEirinn

Aris go deo ina dhiaidh,

Is ndr chaith sluaite Teamhrach téarma
Dhd théraiocht ins na réigiiiin,

Is ndr fhill i dteannta a chéile

An ld a bhi deireadh leis an bhfiach?

Seo sampla eile d’Fhili Bhaile na mBroghach ag t6gdil ar
an eolas atd ag na daoine agus ag fdil tuilleadh eolais 6
fhoinsi eile le cur ina chuid danta, agus ar an mbealach
sin td an Filf ag gniomhd mar oideachaséir dd phobal.
Deir an Fili gur i leabhair a fuair sé an t-eolas atd aige ar
na Fianna, agus td sleachta de ghlanmheabhair aige as
na leabhair sin a neartaionn a chuid cainte. T4 cuid de
thoradh a shaothair le feicedil sa ddn atd cumtha aige,
‘Oisin agus Pddraig’:

Go mbeannaithear dhuitse, a ghaiscigh aosta,
A Mhic an R7 ba dheise cdil,

De scoth na bhfear ndr chlis i gcruatan

Lena gcruachds nd neart a lamh.

A Oisin uasal ba bhinne briathra,

Ba thréine i gcath is ba chliste i ngame,
Aithris anois domsa, gan mhairg,

Cén chaoi a mhair tii i ndiaidh na bhFiann.

Ddnta Eile

Ta dén eile cumtha ag an bhFili a chuireann leis an
tuairim gur oideachaséir a phobail é mar déanann sé
iarracht Stair na hEireann a chur i véarsai sa bpiosa
filiochta ar a dtugar ‘An Gairdin Alainn’. T4 eolas i
bhfad is i ngearr ar ‘An tAmhran Bréagach’ agus ar an
scéal a théann leis go raibh breitheamh sdsta duine a bhi
a chuiseamh a ligean saor dd gcumfadh an duine sin
amhrdn gan focal firinne ann. Td sé rdite gur
mhionnaigh bean 6g go raibh line amhdin firinneach sa
dén. Deirtear gurb éard a bhi sa line ag an bhfile
‘Uachtar bainne nior facthas ariamh gan mil” agus gur
mhionnaigh an bhean air gurbh éard a duirt sé ‘uachtar
bainne nior facthas ariamh gan im’. Ni mba le Fili Bhaile
na mBroghach bailithe é, scriobh sé féin a Amhrén
Bréagach féin. Léirionn sé aris an-eolas ar diteanna, ar an
ndddr, agus ar stair sa dan seo.

Ni miste a mheabhrd anseo go gcaithfimid a
thuiscint go raibh eolas ag comharsana Joe Shéamais
Shedin ar scéalta agus ar sheanchas a bhain leo féin agus
lena sinsir, ach gur fiorbheagan léitheoireachta a
dhéanadh a bhformhér de bharr a bheith ag obair 6

dhubh go dubh 6 Luan go Satharn. Bhi an Fili ag ceangal
an eolais a bhi sé a fhdil i leabhair leis an mbéaleolas a
bhi ag na daoine. Is foinse thabhachtach eolais ddnta an
Fhili d4 bharr sin.

Deirtear sa taobh seo tire go raibh i bhfad nios mé
eolais ag an seandream faoin dulra nd atd ag an dream
6g, gur thuig siad 6 thorann an chladaigh n6 6 cheol na
habhann an chaoi a mbeadh an aimsir, agus gur thuig
siad bealai éanacha agus ainmhithe nios fearr nd an
dream 6g. T4 an-eolas go deo ag Fili Bhaile na
mBroghach ar an dulra. Chaith sé cuid mhaith d4 shaol
ag iascach ar aibhneacha agus ar locha ata idir a bhaile
féin agus Uachtar Ard. D’fhéadfai a rd faoi na chéad
cheithre dhan sa gcnuasach seo gur macalla iad ar ghlér
duine a bhfuil grd aige dd 4it dhtchais agus, cibé dit ar
domhan a gcaithfidh sé a shaol, go mbeidh sé ag
cuimhneamh ar an mbaile go brach.

Caint Dhomhain

Nuair a léifeadh duine an chaint dhomhain atd curtha le
chéile i ndénta creidimh agus i ndanta faoi chogai, ni
rithfeadh sé leis go bhféadfadh an file céanna danta a
scriobh faoi chlampar idir geaingear agus fir oibre ar an
mbéthar, né faoi chaora a imriodh ag imirt cdrtat, né fia
amhdin turas a thug fear as Conamara ar an Astrdil. Is
dénta iad seo a bhfuil fiach agus eachtraf ag baint leo. Is
dénta iad a thugann deis don Fhili muide, a phobal, a
chrochadh leis timpeall ar shitléid agus eolas a
thabhairt ddinn ar diteanna éagsila mar a rinne sé sa
bhfiach ar an nGrdinneach Mor. Sna triochaidi, ni mérdn
carranna a bhi ann agus ni bhiodh bealach daoine
amach as a bparéiste féin, mérén, ach le dul go Gaillimh
n6 ar aonach.

Chomh maith le heolas a thabhairt ddinne ar
diteanna, thug sé filiocht ddinn a bhi lom ldn le
béaloideas. Ina theannta sin, thapaigh sé an deis le
heolas a thabhairt faoi Fhianna Eireann agus faoi airm
na haimsire. N hé amhdin sin, ach thug sé 1éargas diinn
ar intinn na ndaoine an t-am sin is a ndearcadh ar an
saol. Is trdchtas ar stair shéisialta an phobail ddnta ar
noés ‘An Grdineach Mo6r’, ‘Béthar an Lochdin’, agus “An
Chaora’. D’tisdid sé an deis sa dan ‘Bothar an Lochéin’,
mar a rinne go leor fili fado, le largas a thabhairt don
phobal ar stair na hEireann.

Sa déan’ An Grdinneach Mo6r’, 1éirfonn an Fili tréith a
bhi ag go leor d’fhili na seanaimsire - danta cdinte a
dhéanamh faoi dhaoine nach dtaitniodh leo. Caithfidh
sé gur chuimhnigh daoine a chuala an dédn seo ndrbh
fhearr rud a dhéanfaidis nd gan Fili Bhaile na
mBroghach a tharraingt orthu féin. Seo sampla de
sciolladh filiochta an Fhili ar an nGrdinneach Mér:

N7 fhéadfadh an t-ddh a bheith ‘dtigh Thomdis ui Ghrdinne,
A ditirt muintir na hdite atd ina aice,

Mar td sé réchiontaithe ag sagairt is ag brdthair

De bharr fealtiinas grdnna is droch scannall.

Nt dhéanfainnse aon iontas dd dtitfeadh an ldimh dho,
Mar is minic 1 sdite sa mailis,

Is go bhfuadodh si an bhrdllin den chorp ar an gcldr,
Ach gan duine a bheith i ldthair lena bhacadh.

An bhé is an chaora, an searrach is an ldir,
Md bhionn siad ar fin uait ar maidin
Gheobhaidh tii a dtuairisc, mds féidir a bhfdil,
Faoi ghlas ins an stdbla ag an mbacach.

Smaoinigh ar an égdnach - ’s é do dhrochndmhaid —
Nd biodh aon cheo figtha ina bhealach,

Mar bionn sé go storai ag creachadh na hdite

Is tii i do chodladh go sdmh ar do leaba.

Fiach atd sa ddn seo ar Thomés O Gréinne, geaingear
béthair as Ath Cinn a bhi ag obair i gConamara i dtis na
dtriochaidi. Ni mérdn dén eile den chinedl seo ata le fdil
i bhfiliocht tire. Is tar éis don Fhili an dan seo a bheith
cumtha aige a chuala sé go raibh dan eile ‘Fiach Shedin
Bhradaigh’ cumtha ag Raiftearai. Is i 1903 a cuireadh an
chéad chl6 ar amhrdin agus danta Raiftearai agus
foilsiodh ‘Fiach Shedin Bhradaigh’ in eagrdn Dheireadh
Fémhair/Samhain de An Stoc i 1924. Is san eagrén sin,
freisin, a bhi “An tAmhrén Bréagach’.

Ba mhinic le muintir Chois Fharraige dul suas trasna
an chriathraigh go hUachtar Ard. Cuid de na hditeanna
atd luaite ag an bhFili sa dén” An Grdinneach Mér’ is
diteanna iad a bhiodh ar bhéal daoine de bharr a bheith
ag taisteal na dtamhnach agus ag fanacht i gcuid de na
tithe sléibhe seo corruair. Td ainmneacha na n-diteanna
seo imithe as cuimhne cuid mhaith den aos 6g anois.

Fiach

Ba dhuine é an Fili a raibh cleachtadh aige ar fhiach, cé
ndr mhaith leis féin giorria nd coinin a mhard, agus de
réir mar atd sé ag dul in aois bhi a ghrd do na
hainmbhithe fidine seo ag méadd, agus is iad na téarmai
fiaigh a tsdideann daoine a bhionn ag fiach atd go
fairsing sa dédn seo. Bhi an laochas, an neart, agus an
spreacadh go ldidir i bhféitheacha an Fhili agus t4 sé sin
le mothti sa dén seo freisin i dteannta le meas ar
scafantacht na laochra atd roghnaithe aige don fhiach.

Scoith sé an Piiirin is barr Shailethiina,
Thug diishldn gach cii is gach capall,
Uachtar Bhothiina is thart Seanadh Mhéinin,
I measc driseacha vira agus aiteann.

Déanadh é a choradh thart timpeall na coille,

Is chloisfi i mBoluisce gach béic uaidh.

Dhd bhfeicfedsa an buinnedn ag dul thart ar na tuldin,
Is Peadar Shedin Stiofdin d phléatdil.

Ach tar éis a nduirt sé faoin nGrdinneach Mor sa dan
seo iompaionn sé thart i ndeireadh an ddin agus seo
mar a chriochnaionn sé:

Anois iontéidh mé tharam chun dea-chaint a chleachtadh,
Is déarfaidh muid paidir né dho dho.

Td an saol anois athraithe is td an Fili bocht craite,

On ld ar thug sé an sack ar an mbéthar dhé.

Go dtabharfa Dia solas is suimneas dhd anam,

I bPdrthas na n-aingeal le gldire.

Is an fhad is sheasfas an teanga i measc Gaeil Chonamara,
Beidh trdcht i ngach teaghlach faoin spéirt seo.

Nuair a bhi béthar an Lochdin 4 dhéanamh i dtds na
dtriochaidi, thdinig triobl6id ar an ngeaingear, dit ar
thdinig daoine, muintir an bhaile, ag iarraidh saothrt ar
an mbéthar agus ni thabharfadh an geaingear aon obair
déibh. Nuair a dhidltaigh siad dul abhaile, cuireadh fios
ar na gardaf lena gcur as an mbealach. Sin a thug deis
don Fhili ddn a chumadh ar bhéthar an Lochdin a d’fhég
an eachtra i gcuimhne na ndaoine 6 shin.

Eistigz’, a bhuachailli, is tugaidh roinnt spdis dom,
N6 go réiteoidh mé an cds seo atd agam le scriobh,
Is go dtabharfaidh mé seanchas fada agus trdchtas
Ar an gclampar a tharla taobh thiar den Sruthdn Bui.

Leanfad na hiidair chomh fada agus is léir dhom,
Agus poibleoidh mé an scéal seo i ldthair sean agus 0g
Gur 1 mBaile na Feaséige a rinneadh an réabadh

An ld ar chruinnigh le chéile na fir ar an mbéthar.

T4 4ibhéil uafdsach déanta sna dénta ‘An Grdinneach
Mor” agus ‘Béthar an Lochdin’, ach is dibhéil { a bhfuair
daoine sdsamh uirthi. Sheasfadh daoine sa sneachta ag
éisteacht leis an da dhdn seo agus tugann sé sasamh faoi
leith d6ibh daoine aitheantais a bheith ainmnithe iontu.
Ta eolas stairitiil agus séisialta le fail sna ddnta sin don
ghluin atd ag éirf suas faoi lathair. Bhi na dédnta féin mar
chuimhne don ghltin a d’éirigh suas le linn do na
heachtrai seo a bheith ag tarlu.

Is dit mhor le himirt cartaf Cois Fharraige. Déanann
an fili cur sios sa dén ‘An Chaora’ ar imirt cdrtai. In
aimsir na Nollag gach uile bhliain bhiodh éanacha né
caoirigh 4 n-imirt sna tithe 6sta ach ins na tithe cuarta
roimhe sin. D’fhéadfai a rd faoin dédn seo gur aor bog é ar
an duine a chuir an chaora 4 himirt, mar nuair a bhuaigh
an Fili agus na pdirtithe a bhi aige an chaora bhi si i bhfad
ni ba 14 nd mar a bhi siad ag suil go mbeadh si:

D’fhreagair an stdidfhear go miiinte,

Is labhair sé Qo citiin is o réidh.

'S éard a diiirt sé gur caora a ghriiigh duais 7,
Le medchan, le tiils, is le méid;

Gur chaith st seal fada ina chiiram

Ar thalamh a bhi pliichta ag an bhféar

Is go raibh buachaillt ceaptha i gcaitheamh an fhomhair
Dhd cumhdach i ngleanntdin Mhdm Ean.

Is leagadh na boird lena chéile,

Is cuireadh gach aon fhear ina shuf,
Is roinneadh na cdrtai deas éasca,

Is ceapadh an game ar chiiig fichead.

Is ansin thosaigh an lascadh is an réabadh
N6 ndr airiodh é ag éalii an mhedn oich’,
Ach 6 ruaigeadh Ri Séamas as Eirinn
Nior facthas aon phléatdil mar i.

Leanadh den chath sin go maidin —
Ag liviradh, ag lascadh, is ag gleo —

Is chloisfi gach uaill is gach agall
Taobh thiar de Cheann Cailli gan stro.

T4 an-chosulacht idir na tri véarsa deiridh sin agus an
gnath chur sios a dhéanfadh fear ar imirt cértaf a
mbeadh sé aige. Cé go ndéanann sé clamhsén sa dan
seo faoi chomh héadrom is a bhi an chaora a fuair sé,
taispednann sé sa dd véarsa deiridh nach bhfuil sé ach
ag déanamh spoirt faoin scéal.

Anois 6lfaidh muid sldinte ar an gcaora
Is déanfaidh muid siamsa agus greann;
Go bhfdga Dia a sldinte is a saol

Ag chuile lion ti dd raibh ann.

Is arfs nuair a thiocfas an geimhreadh,
Le ciinamh Mhac Naofa is a Mhdthair,
Beidh muid ag imirt na gcaoirigh

Is olfaidh muid fion agus leann.

Contae na Mi
Dén eile a dhéanann cur sios ar tharld is ea ‘Contae na
Mi’. Déanann an Fili cur sios ar an aistir a rinne muirini
as Conamara go Contae na Mf le cénaf ann, ach, freisin,
insfonn sé dad phobal cé as a dtdinig siad an chéad 14
riamh. Is daoine iad a dibriodh as na taltai seo agus ba é
a gceart a bheith ag dul ar ais ann, a deir sé.

Taltaf a sinsir a ruaigeadh iad fré chéile as,
Mar b’éigin doibh éalii 6n léirscrios is on dr.

Seo é an t-aon ddn amhdin a nochtann an fili a
dhearcadh polaitiochta ag an am sin, mds é a dhearcadh
féin é, n6 arbh amhlaidh a luann sé an moladh seo ar
Eamon de Valera de bharr gurbh eisean a d’athraigh an
scéim a bhi ag Cumann na nGael, le tuilleadh tithe a
dhéanamh i Seanadh Phéistin le muirini a aistrid as
diteanna a raibh brd moér daoine iontu le cladach. Is
eagrafocht Ghaeltachta darbh ainm Muintir na
Gaeltachta, a bhi an-l4idir sna triochaidi, a chuir bra ar
Rialtas Fhianna F4il gabhdltais mhora i lar tire a roinnt
ar chuid d’fheilméarai beaga Chonamara.

Is molfaidh muid Eamon, fear seasta na tire,

Is an dea-Ghael is iontai dd bhfaca muid fos;
Shaorfadh sé Eire 6 shlabhrai na daoirse

Ach ldntoil na ndaoine a bheith leis ins gach go.

Molfaidh muid suas é, dr dtaoiseach is dr gcaraid,

A throid is a sheas diiinn in aghaidh clampair is droch dhlf,
Is atd ag déanamh a dhichill leis na dualanna a ghearradh
Agqus muide a fhdgdil dealaithe as eangach Shedin Bhud.

I dteannta leis an dan faoi imeacht na muirini as
Conamara go Contae na Mi, scriobh an Fili ddn seasca
agus a hocht véarsa ag cur sios ar aistir a rinne Spailpin
as Camas go Darwin san Astrdil. Sa ddn seo ta cur sios
tugtha ar an aistir i long 6 chéstai na hEireann go dti an
Astrdil. T4 léargas tugtha freisin ar dhearcadh phobal
Chonamara ar chiniocha eile, ar diteanna eile agus ar an
gcinedltas agus ar an taghad a bhaineann linn mar
phobal. T4 léargas ann freisin ar umhlaiocht mhuintir
Chonamara do lucht ddardis. D’théadfai cuid den dén
seo a chur i gcompardid le cur sios 6 dhaoine as

Conamara a thagann abhaile as Meiriced, as Sasana, né
as diteanna eile a bhfuil seal caite acu ar imirce iontu. T4
léargas eile tugtha sa ddn seo, eolas faoi diteanna ar an
mbealach, faoi chinfocha, faoin ngrian, faoin aimsir,
faoin bhfarraige, faoi iasc, faoi éanacha, fiad amhdin faoi
chrith talin. Seo sampla eile den Fhile ag ceangal
gndthchur sios le heolas nua dé phobal.

Fili Feasach

Ddirt mé ar ball go gceaptar go bhfuil fios ag Fili
Bhaile na mBroghach, agus go bhfuil cumhacht
osnddurtha eicint ag baint leis. Nf le Fili Bhaile na
mBroghach amhdin a bhaineann seo. Bhain sé le fili na
seanaimsire. Breathnaiodh ar an bhfile sa tseanaimsir
mar dhuine fadbhreathnaitheach a d’theicfeadh
roimhe. Chreid Fili Bhaile na mBroghach go raibh an
tréith seo ag baint leis féin nuair a chum sé dén faoin
Dara Cogadh Moér roinnt blianta sular thosaigh an
chogadh sin. ‘L& na Fola” a tugadh ar an bpiosa
filiochta siad agus foilsiodh é i nGearrbhaile 1937.
Théinig cuid mhaith da raibh sa dén sin isteach fior. Sa
gcéad véarsa td sé rdite:

Nach feasach muid uilig, a chairde,
Go bhfuil ld na fola ag teacht!

Is faoi chomhair an diinmharii crdite
Td gach ndisitin ag feistiti i gceart.
Mo bhrén! nuair a thiocfas an ld sin
Nach iomat fear bred a bheas i bpian,
Is a labhrds na focail go ddna:

‘Is é mo chrd md rugadh mé ariamh.’

Is ag samhlu an tsléachta a bheadh déanta dé dtiocfadh
cogadh eile atd an véarsa seo.

A Mhuire, nach millteach an sléacht é!
Dearc ar na céadta ar ldr,

Is na mioltéga ag lui ar a n-éadan,

A bhi ld de na laethanta faoi bhldth.
An sruth saolta a bhi ina ldmha

Is ag rith le gach ball diobh inné,

Td seisean ag sileadh le fana

Is é sloigthe go mall faoin gcré.

Seo an chaoi ar shamhlaigh sé daoine a bheith tar éis
an chogaidh:

Nuair a ghlacfas na ndisitiin a sutmreas,

‘S nuair a shocrds an saol mar is céir,
Nuair a bheas deireadh le pld ins na riochta,
Is dhd dtrian de na daoine faoin bhfod,

O! cloisfear an bhean bhocht ag béiceach,

'S a crof istigh d réabadh le cumha,

Ag caoineadh i ndiaidh clainne is céile

A leagadh, mo léan géar, ansiiid.

Shambhlaigh sé freisin go soiléir an t-ané agus an
cruatan a bhainfeadh le cogadh mér:

Féach ar na hégdnaigh scanraithe,
Is iad ag rith lena n-anam on bpian!

Féach ar na seandaoine craiplithe

Is iad ag quimhe ar an leaba ar a ndicheall!
Féach ar na mdithreacha bdsaithe

Ar an tsrdid is ar an teallach, mo léan!
Agus féach ar na pdisti 6g fagtha -

Ina ndileachtai creachta go héag.

Deir Seosamh féin gur cheap muintir Chois Fharraige
nach raibh aon chontdirt cogaidh ann sna fichidi nd
amach i ldr na dtriochaidi mar go raibh Sasana agus
Meiriced fiorchumhachtach.

Go deimhin, bhi cuimhne acu ar an gcéad chogadh
mor agus ar an gcogadh sa tir seo féin le saoirse a bhaint
amach, agus ina dhiaidh sin an cogadh cathartha. Ni
raibh an Fili ar aon intinn leo faoi chogadh eile.
B’fhacthas dé go dtiocfadh an dara cogadh mor taobh
istigh de bheagdn blianta. I ‘Ld na Fola’ tugann sé
léargas ar an eolas a bhi aige ar airm agus ar ghunnai.
Luaigh sé an meaisinghunna Maxim, meaisinghunna
trom Gearmadnach a dsdideadh sa gcéad Chogadh Mér
agus sa Dara Cogadh Moér. Nior mhér uisce leis an
ngunna seo a fhuard. ‘Vickers’ a thugtai ar a
mhacasamhail sa mBreatain 6n gCombhlacht Vickers
Armstrong agus is é an Vickers freisin a bhi in dsdid in
Eirinn. Luann sé an Lewis freisin, gunna mér so-iompair
a d’fhéadfai a fhuard le haer. Bhiodh an Lewis in dsdid
ag trdpai na hEireann. Caithfidh sé gur léigh an Fil{ faoi
na hairm seo i bpdipéir né in irisleabhair. Bheadh an t-
eolas freisin acu sitid as an dit a chaith tamall san arm.
Seo véarsa ina luaitear airm:

Cloisim an Maxim ag gniisacht,

Ag cur luaidhe ina mhiir uaidh amach,

Is airtm ag screadach an Lewis -

Nach minic a ghnéthaigh sé i gcath!

O! figfaidh mé an dit seo, md fhéadaim,
Agus treabhfaidh mé an réimse seo romham,
Agus fagfaidh mé slan ag na tréanfhir,
Nach sitilfaidh an féar go ld an Luain.

Fuair an dédn seo an-éisteacht in aon dit ddr dhuirt an Fili
é. Ni hé amhadin go raibh go leor le foghlaim as ag pobal
na huaire sin, ach td léargas le fdil ag aos 6g an lae inniu
nar mhiste déibh a bheith acu. Eirionn leis an bhFil{ a
léiriti sa ddn seo go raibh faitios air féin go dtiocfadh
cogadh eile. Léirigh sé freisin saint na ndisitn i
gcumhacht agus a n-easpa suime sa duine. Luaigh sé go
soiléir tdbhacht agus buaineadas riocht Dé. Tugann sé
cur sios soiléir duinn faoi chathracha agus faoi dhaoine
neamhurchéideacha ag sitdl srdide agus an chaoi a
mbeadh daoine le linn an chogaidh agus ina dhiaidh.
Tugann sé eolas dd phobal féin ar thiortha agus ar
chumhachtai agus ar airm. Is iontach go deo an cumas
atd ann cur sios a dhéanamh ar fhulaingt agus ar an
mbds. Td maoithneachas le léiriti sa gcaoi a gcuireann sé
ané agus triobl6id indr l4thair. Taispedineann sé an-
tuiscint ar ndddr na mdthar. Déanann sé tairngreacht go
dtiocfaidh pld i ndiaidh an chogaidh agus go mbeidh
dhd dtrian den phobal faoin bhféd. Ni raibh an dara
cogadh mor i bhfad thart go raibh scéin i ndaoine arist
go dtiocfadh cogadh eile agus ni mba leis an bhFili

bailithe é, chum sé ddn ar a dtug sé “An Treas Cogadh
Dombhanda’.

Té sé ag léiria an fhaitis ar cheart a bheith roimh an
Tritt Cogadh Mor agus ag iarraidh orainn &r n-anam a
réiteach. Iarrann sé orainn &r muinin a chur san urnai.
Deireann sé go gcoinnionn si uainn an namhaid agus go
gceanglaionn si dr ngrd le Dia. Deir sé go bhfuil cathu i
ndiaidh intleachta is smaointe ach ndr chéir dearmad a
dhéanamh ar Dhia. Feiceann sé dhd chonttirt mhoéra ag
bagairt ar an domhan seo. An chéad cheann, cogadh
domhanda eile, agus an dara ceann, gach creideamh ag
féil lag agus ag ledamh.

A Chriostaithe na cruinne, éistidh

Is diiisidh 6 néal gan mhoill,

Is tugaidh fd deara, mds léir dhaoibh,
An duifean sa spéir sin thoir.

Beidh an stoirm go ldidir ag séideadh,

Is ni bheidh foscadh dd réir ag an long.

Is mura gcabhrai Muire is Flaitheas Dé linn,
Beidh muid go Iéir faoin tonn ...

An urnat, an urnai, a chdirde,

Nior chlis st sa ngdbh ariamh.

O, ‘s 7 a dhéananns a n-anam a shdbhdil,
Is a chuireanns an t-ddh ina dtriall.

Fégrafonn sé go ldidir orainn dr muinin a chur sa
bpaidir. T4 claonadh aige tagairt a dhéanamh
d’eachtraf staire anois agus arist.

Scaip siar do chuid smaointe ar Lepanto

Mioriiilt an achrainn is an ghleo —

Nach raibh an choinneal d miichadh san gcath sin,
N6 gur las st le paidir is le deoir.

Is ar an gcath a troideadh idir na Turcaigh agus na
Criostaithe in aice le Lepanto ar an 7 Deireadh Fémhair
1571 atd sé ag cur sios ansin.

T4 crof an ddin seo i dtri véarsa:

Td dhd chontiiirt baolach ag bagairt
Ar éadan an domhain seo faoi ldthair:
Cogadh ‘gus loscadh gnimh admhach
A fhdgfas gach aon ni ar ldr.

Is an dara ni eile is measa:

Td gach creideamh ag fdil lag is ag ledmh,
Is ceannairi tire ag ceapadh

Go gceansoidh siad aimsir is spds.

M thosatonn an treas cogadh domhanda
O! nior mhaith liom go bhfeicfinn an ld
B’fhearr liom a bheith sinte sa talamh
Nd i mo sheasamh i measc fianaise ann.

T4 an chaint sin chomh fior inniu is a bhi si an t-am ar
cumadh an dén seo thart ar leathchéad bliain 6 shin. Is
caint f a dtiocfaidis seo 1éi ata pdirteach sa bhfeachtas di-
armala faoi lathair.

An Bheoichte

Is sa dén ar a dtugtar ‘An Bheoichte’ atd an chruachaint
is fearr ina chuid filiochta. Seo tri véarsa:

Tabhair aire do bheoichte na fola

Is togfaidh st sprid théis do bhdis,

Is codléidh st in uaigneas na cruinne
N6 go ndiiiseoidh a sholas 14 ...

Smaoinigh ar do chorp mar an gcéanna;
‘S é a iompraionns siol toradh do bhdis;
Smaoinigh go ndéanann sé goineadh
Thri ghuimhe ni féidir leis fds.

Bronntanas siorai é an creideamh
Nil péarla nios daoire le fdil

M chuireann ti t-andil ina choinne,
Ar ais léi nios glaine is nios fearr.

T4 dearcadh an Fhili ar an saol 1éirithe sa ddn seo. Is é an
dan deiridh é atd cumtha aige agus is é an dén is mé6 den
chnuasach seo ar fad é a bhfuil bréd aige as. Td amhran
le Micheél Breathnach, “An Deorai 6 Firinn’ ar bhéal
daoine i gCois Fharraige le fada an 14. Chum an Fili dén
eile deorafochta ar a dtug sé ‘An Deorai as Baile na
mBroghach’.

Cur sios atd sa dan ar an bhFili imithe éna ghaolta, 6n
sport, agus 0 diteanna a raibh luf aige leo agus é ag éirf
suas. I rith cuid mhaith de shaol an Fhili, is iomai daoine
aitheantais a raibh orthu an fobairt sin a dhéanamh ar
son greim a mbéil a shaothri do chuile dhuine ina
dteaghlach.

Is deas mar a mholann an Fili baile eile atd taobh
thiar den abhainn 6 Bhaile na mBroghach. Leithrinn
ainm an bhaile agus is é ainm an ddin freisin é. Is é an
dédn ar Mharcas Juidin an t-aon ddn molta amhdin a
rinne sé faoi dhuine a bhi beo f6s.

Ceithre agallamh beirte atd sa gcnuasach seo: ‘An
Fili agus an Ceannaf’, ‘Oisin agus Pddraig’, “An Bhean
St’, agus “Aiséiri an Pheacaigh.” Ni hé an leagan amach
céanna atd ag Fili Bhaile na mBroghach ar an agallamh
agus atd ag fili eile i gConamara. Ni thugann sé an
oiread céanna deis chainte do gach aon phearsa san
agallamh. Is san agallamh ‘An Fili agus an Ceannai’ is
fearr a fhaigheann gach aon duine den bheirt
cothromaiocht chainte. T4 an chostlacht ann nach bhfuil
an t-agallamh “An Bhean Si’ criochnaithe mar abraionn
an Fili féin go ndearna sé an piosa seo ach ndr
chriochnaigh sé é agus nach bhfuil faoi aon véarsa eile a
chur leis. Seo an t-aon aisling amhdin atd sa
mbailitchan.

Dhéd dhdn atd sa leabhar seo ag cur sios ar stair na
hEireann: ‘Inis F4il’ agus’ An Géirdin Alainn’. Dan eile
atd againn a raibh cdil air i gCois Fharraige is ea’ An
Tarbh’. Piosa tdbhachtach é seo a thugann léargas ar an
gcaoi a gceansaiti tairbh agus beithigh ldidre eile a
bhiodh le mart n6 le coilleadh tri iad a sheoladh amach
i gciocrai go dtéidis & mbdthadh. Ceanglaitear an
phraiticitlacht agus litriocht an laochais le chéile sa dan
seo ar an tarbh.

Biseach 2008



T4 dén sa leabhar seo nach bhfuil gach uile véarsa ann
cumtha ag an bhFili. “Turcai na Céibhe’ a baisteadh air. I
dteach cuarta ar an gCéibh Nua a cumadh an ddn seo
faoi thurcai a cuireadh ar imirt chértai agus a
ghnoéthaigh tritr as Cor na Ron.

Bhi an Fili ina chomhairleoir ag an ngrapa daoine
6ga a chuaigh i mbun filiochta faoin turcai. Nuair a
bhiodh cupla véarsa cumtha acu thagaidis chuig an
bhFili lena bhardil a fhdil agus nuair a bhiodh sé sasta
lena n-iarracht leanaidis orthu. Sin sampla den Fhili i
mbun scoil filiochta.

An Fili agus a Ghairm

Nuair a d’fhiafraiti den Fhilf cén fath a ndeachaigh sé
ag cumadh filiochta, is é an freagra a bhiodh le fdil
uaidh: ‘Bhi sé istigh ionam agus nior bheo mé go
bhfaighinn de mo chroi é. Mar a bheadh duine eile ag
portaireacht n6 ag gabhdil fhoinn, bhinnse ag cumadh
filiochta sa ngarrai, ar an leaba, ar an bportach, n6 ag
sitl an bhéthair.” Nil aon aimhreas nach raibh meas ag
an bhFili ar a ghairm. Ba 1éir d6 gurbh oidhre é féin ar
Fhili na Gaeilge. Chreid sé go raibh féith na filiochta
ann. Ni hé amhdin go bhfuil a fhios ag a phobal féith na
filiochta a bheith ann ach td a fhios acu go bhfuil na
tréithe éagsula aige a ceanglaitear le fili sa
mbéaloideas.

Té nuafhiliocht mhaith 4 foilsia i leabhair agus in
irisi Gaeilge faoi lathair. Is minic a d’fhiafrédh duine de
féin cén tsuim atd ag an ngndthphobal sa bhfiliocht sin
n6 cé mhéid di a léitear. Is é mo bhardil féin gur fearr
dan a aithris agus éisteacht 4 fhdil lena aghaidh 6
chomhluadar ar bith atd bailithe le chéile nd a bheith ag
caint faoi go ceann seachtaine.

Nil aon aimhreas ndr chreid an Fili gur tdbhachtai
an fhiliocht le n-éisteacht 1éi nd i a bheith fagtha i
leataobh ar phdipéar. Nior scriobh sé aon cheann da
dhénta riamh ach chuir an chruachaint a bhi iontu
daoine 4 bhfoghlaim de ghlanmheabhair uaidh le nach
ndéanfai dearmad orthu go héasca.

Rinne an Filf iarracht maireachtdil mar a mhair filf
an amhrdin né fili an ddin dhirigh. Tharraing sé chuige
aon eolas a bhi oiritinach d4 ghairm as leabhair éagstla
ag cur sios ar litriocht na Gaeilge agus freisin as irisi
Gaeilge agus as pdipéir nuachta a bhi ar f4il. Is cuma cén
togdil atd faighte ag file, n6 is cuma cén oidhreacht atd
taobh thiar de, is é an craiceann a chuireann sé ar a
smaointe nuair atd sé ag cumadh filiochta a
tharraingionn aird an phobail air.

Chuir an Fili nios mé suime sa tsamhlaiocht nd sa
réastn ina chuid ddnta. Ni fhéadfai a rd go bhfuil réastin
ag baint le roinnt mhaith den bhéaloideas. Ni de réir
réastin a cuireadh “An Grdinneach Mér’ le chéile nd
‘Béthar an Lochdin” ach oiread. Bhi aird ag an bpobal ar
na danta sin mar gur bhain an Fili dséid as leaganacha
agus stor focal fhili na seanaimsire ach, freisin, d'aséid
sé an sciolladh agus an moladh atd i gcaint na ndaoine
agus i bhfiliocht an amhrdin agus an ddin dhirigh.

Bhraith feabhas na ndénta sin ar an gceangal atd acu
le saol agus le bealach maireachtédla na ndaoine. Bhi an
Fili in ann craiceann maith a chur ar na samhlacha a
chruthaigh sé sna danta sin mar gurbh aon bhunadh

amhdin é féin agus a phobal.

I gcés an chuid is m6 dé chuid filiochta, bhain an fili
asdid as oidhreacht liteartha atd na céadta bliain d’aois.
Rinne sé fiochdn idir sin agus an saol séisialta ina &it
chonaithe féin. Le go dtuigfi an cnuasach danta seo i
gceart nior mhor dudinn staidéar a dhéanamh ar stair
shoisialta Chonamara sa bhfichiti aois sula bhfaighfi
léargas ceart ar an intinn a bhi taobh thiar den chumadh
sna danta.

Phioc an fili pointi samhlaiochta a bhi in intinn na
ndaoine. D’tsdid sé a theanga aclai orthu agus chuir sé
i bhfocail iad. D’éirigh leis suim a phobail i
seanleaganacha filiochta a mhuscailt mar gur ainmnigh
sé daoine agus diteacha a bhi ar eolas na ndaoine a
bheadh ag éisteacht lena dhédnta. D’tsdid sé sean-
nathanna cainte ach cor nua curtha iontu agus iad i
gcaint na hdite.

Focal Scoir

T4 iarracht déanta sa réamhrd seo eolas agus smaointe
atd ag snamh in intinn phobal Chois Fharraige faoi Fhili
Bhaile na mBroghach a chur ar phdipéar. Td na dédnta sa
leabhar seo ar bharr a mbéil ag roinnt mhaith san dit,
rud a chruthaionn a meas ar a shaothar.

Tagann athruithe ar phiosai filiochta a bhionn ag
imeacht 6 bhéal go béal. Chuireadh an Fili féin athruithe
ar na piosai, mar caithfidh sé go dtéadh sé trid an gcuid
is mé acu gach uile sheachtain sa mbliain lena
geoinnedil i gcuimhne. Fdgann seo leaganacha éagstla
ar véarsai dirithe le fdil i ngach uile thaifeadadh a
rinneadh de na dénta fada.

T4 sé suntasach 6n saothar seo go dtdinig Fili Bhaile
na mBroghach faoi thionchar fhili na hathbheochana,
ach chuir sé cor sa gcumadéireacht a dhirigh aird an
phobail i gCois Fharraige ar a raibh ina chuid dénta.

Buiochas

T4 mo bhuiochas ag dul don Fhili as chomh foighdeach,
tuisceanach is a bhi sé liom nuair a bhi mé ag tégdil an
tsaothair seo ar phdipéar uaidh. Bhi a chomradaithe thar
a bheith sédsta na dadnta a bhi imithe 6 chuimhne air féin
a chur ar f4il dom agus fdilte. Ar na comrddaithe sin bhi
Peadar Mhairtin Tom O Donnchadha, Peadar Mhicilin
O Cualdin, agus Tom Ban Breathnach. T4 buiochas ag
dul do Thadhg O Séaghdha, go ndéana Dia grasta air, as
ucht cuid den saothar seo a fhoilsid in irisi Gaeilge agus
cuid de na dédnta a mhuineadh dé chuid scoldiri i scoil
Sailearna.

Is mér an chomaoin atd curtha ag an Mon. Eric Mac
Fhinn ar Chois Fharraige leis an obair a rinne sé ar Ar
Aghaidh ar feadh dhd Scor bliain. B’éascaiocht mhor cuid
de dhédnta an Fhili a bheith ar f4il san iris seo - iris ar
stair shoisialta Chois Fharraige. Ba mhaith liom
buiochas a ghlacadh freisin le Mdire Ni Chearra, Bord na
Gaeilge, Coldiste na hOllscoile, Gaillimh, as ucht an
obair chléscribhneoireachta a dhéanamh, agus le
Gearéidin Ni Ailpin, Roinn na Tireolaiochta, as ucht an
léarscdil a dhéanamh. Mé féin amhdin atd freagrach as
aon easpa né locht atd ar an leabhar.

